
Гуырдзыстоны закъон  
Товары рауагъдбынаты номы æмæ географион нысаны тыххæй
Сæр I
Иумæйаг уагæвæрдтæ  
Статья 1. Закъоны регулирады сферæ  
Ацы закъон регулир кæны товары рауагъдбынаты номы æмæ географион нысаны регис​трациимæ, хъахъхъæнынимæ æмæ пайда кæнынимæ баст фарстаты.

Статья 2. Терминты æмбарынад  
Ацы закъоны нысæнттæн спайдагонд терминтæн ис ахæм нысаниуæг:

а) сакпатент − æхсæнадон барады юридикон гоймаг − Гуырдзыстоны интеллектуалон ис​боны национ центр − «Сакпатент» − интеллектуалон исбоны хъахъхъæды сферæйы архайæг хæдбар орган;

б) товары рауагъдбынаты номы æмæ географион нысаны паддзахадон реестр (дарддæр – реестр) – сакпатенты рдыгæй регистрацигонд æмæ Гуырдзыстоны æхсæна​дæмон ба​дзыр​дтæй хъахъхъæд рауагъдбынаты номы æмæ географион нысаны бацамынды æмæ сакпатенты рдыгæй нымад гуырдзиаг географион нысаны тыххæй бæрæг​гæнæнты æмбырдгонд;

в) курдиат – товары равзæрды номы кæнæ географион нысан регистрацийы тыххæй ку​рдиат кæнæ товары спецификацимæ ивддзинæдтæ бахæссыны тыххæй курдиат;

г) куырдиатгæнæг – æхсæнад, бахъуыды цауы – паддзахадон орган кæнæ æхсæнадон бар​а​ды юридикон гоймаг, кæцы куры рауагъдбынаты номхуынд кæнæ географион нысан регистраци кæнынæн; физикон гоймаг кæнæ юридикон гоймаг, кæцы у иунæг товары рауадзæг, кæцыты географион рауагъды зонæйæн ис ахæм миниуæгтæ, кæцы​тæ нысаниуæгджынæй хицæн кæнынц уыцы зонæмæ æввахс зонæйæ, кæнæ кæцыты миниу​джытæ хицæн кæнынц уыцы зонæйы арæнæвæрд географион зонæйы уагъд товарæй; кæд æмæ фæсарæйнаг бæстæйы рауагъдбынаты ном кæнæ географион нысан хъахъхъæд у товары рауагъды бæстæйы куыд коллективон кæнæ сертификацион товарон нысан, − ацы товарон нысаны хицау;

д) ассоциаци – товары рауадзæг кæнæ/та куыстгæнæг кæцыфæнды ассоциаци, кæцы æх​хæст кæны архайд товартимæ баст, кæцытæ хъахъхъæд сты равзæрды номæй кæнæ географион нысанæй кæнæ/та æндæр гоймæгты ассоциаци, йæ организацион æмæ барадон формæмæ æнæкæсгæйæ;

е) органолептикон миниуджытæ – фæстагон товары миниуджытæ, кæцытæн аргъгонд цæуы адæймаджы æнкъарæнты органтæй;

ж) иумæйаг æмбарынад – товары ном, кæцы йæ ​​бастдзинадмæ æнæкæсгæйæ уыцы бы​на​ты, регионы кæнæ бæстæимæ, кæцыйы товар фыццаг хатт уагъд æрцыд кæнæ уæйгонд æрцыд, Гуырдзыстоны ссис уыцы товарæн иумæйаг ном;

з) паддзахадон контроль – компетентон органы рдыгæй арæзт архайд, цæмæй сбæрæг кæна равзæрды бынаты ном кæнæ географион нысан товары спецификацимæ æмбæ​ло​нады, афтæ-ма æмбæстагон зылды хайадисæг кæнæ/та базары æвæрд товарыл рауагъд​бынаты номы кæнæ географион нысаны закъонæй сфидаргонд фæткмæ гæсгæ пайда кæныны контролы;   
и) компетентон уагдон – паддзахадон контролы чи æххæст кæны, ахæм паддзахадон уагдон;

к) контролгæнæг орган – юридикон гоймаг сæрмагонд барадмæ гæсгæ, аккредита​цигонд æмæ барлæвæрд компетентон органæй Гуырдзыстоны закъондæттынадмæ гæсгæ, Евроцæдисы кæнæ æхсæнадæмон стандарттæм гæсгæ, кæцыйæн нысангонд орган радта бартæ паддзахадон контролы ауадзынæн, цæмæй сбæрæг кæна регист​рацигонд рауагъд​бынаты ном кæнæ географион нысан товары спецификацимæ гæсгæ æххæст кæнын;

л) спецификацийы æмбæлондзинадæн аргълæвæрд – процедурæты æмбырд, кæцыйы фæрцы сбæрæг вæййы, æххæстгонд æрцыдысты æви нæ, ацы закъоны нысангонд това​ры спецификацийы цы домæнтæ ис, уыдон равзæрды нысаниуæгæй кæнæ географион ныса​нæй хъахъхъæд товарæн;

м) товары спецификацимæ гæсгæ æххæст кæныны сертификат (дарддæр – сертифи​кат) - документ, кæцы бæлвырд кæны продукцийы спецификацимæ æмбæлонады регистра​цигонд равзæрды кæнæ географион нысаниуæгимæ;

н) кондады этап – равзæрды бынаты номæй кæнæ географион нысаниуæгæй хъахъхъæд товары кондады, бакуысты кæнæ цæттæкæныны кæцыфæнды этап;  
о) фæдæвзарæндзинад – равзæрды бынаты номæй кæнæ географион нысанæй хъахъ​хъæд товары, уым спайдагонд кæцыфæнды буаргъæдты æмæ ингредиентты, афтæ-ма ацы товары тыххæй бæрæггæнæнты (информаций) сбæлвырд кæныны амал​дзи​над кондады этапы æмæ дистрибуцийы этапыл;   
п) фæдæвзарæн нысан – нысан, кæцы æвæрд цæуы товары партийыл/лотыл, кæцыйы фæрцы ис гæнæн сбæрæг кæнын товары аразæджы æмæ уыцы партийы/лоты. Кæд æмæ товары миниуæгмæ гæсгæ нæй гæнæн комкоммæ товарыл æвæрын фæдæвзарæн нысан, уæд æй гæнæн ис æвæрын хардз кæнынæн нысангонд товары этикеткæйыл;

р) равзæрды бынаты номы кæнæ географион нысаны официалон символ (дарддæр – официалон символ) – ацы закъонмæ гæсгæ сфидаргонд символ, кæцы амоны равзæр​ды бынаты номæй кæнæ географион нысанæй хъахъхъæд товартæ;

с) фæстагон товар – товар, кæцы кондады алы этапы рацыд æмæ цæттæ у æмбæстагон зылды архайды/базары æвæрынæн кæнæ хайад исы æмбæстагон зылды /æвæрд у базары;   

 т) аудит — компетентон органы рдыгæй контролгæнæг органы системон æмæ хæдбар басгæрст, кæцы æххæстгонд цæуы, цæмæй сбæрæг уа, контролон органы архайд æмæ йæ фæстиуджытæ æххæстгонд цæуынц æви нæ æххæстгæнинаг хæстæн, æххæстгонд æрцыдысты æви нæ уыцы хæстæ æмæ цас æххæстгонд цæуынц æвæрд нысантæ сæ æххæст кæныны фæрцы;

у) оператор – гоймаг, кæцыйы архайд баст у товарты кондад, фыццаградон кондад, бакуысты æмæ парахат кæнынимæ æмæ кæцы дзуапп дæтты уыцы архайдтытæн Гуыр​дзыстоны закъондæттынады банысангонд домæнтæ æххæст кæнынæн;

ф) хæлцад – адæймаджы хæлцæн æмбæлгæ кæцыфæнды бакуыстгонд, хайгай бакуыст​гонд кæнæ æнæбакуыстгонд продукт. Хæлцадмæ хауы алы хуызы нозт (се ‘хсæн, нуа​зыны дон), чъиуы æмæ хæлцады спайдакæнинаг кæцыфæнды буаргъæды (доны ныма​д​æй), кæцы пайдагонд цæуы хæлцады сконды уый арæзты æмæ бакуысты рæстæджы. Хæлцадмæ нæ хауынц цæрæгойы хæлц, удæгас цæрæгойы (уыцы цæрæгойы йеддæмæ, кæцы цæттæгонд у базарыл æвæрынæн), зайæгойы (тыллæг æфснайыны агъоммæ), хос​гæ​нæн æмæ гомеопатион хосты, тамакойы æмæ уый продукты, наркотикон фæрæзы, психотропон буаргъæды, косметикон фæрæзы, æвзарæнты æмæ чъизигæнæнты.

Статья 3. Рауагъдбынаты ном æмæ географион нысан   
1. Рауагъдбынатты ном у географион бынаты (фæзуаты) ном кæнæ ацы номы ивæг ном​хуынд кæнæ æндæр нысан, кæцы амоны уыцы географион бынаты æмæ дзы пайда кæнынц уыцы товары снысан кæнынæн:
а) кæцы равзæры ацы географион фæзуатæй;

б) кæцыйы хæрзхъæддзинад кæнæ миниуджытæ, æнæхъæнæй кæнæ сæйрагæй, расайгæ сты æрмæстдæр уыцы географион фæзуаты алфæмблайы (æрдзон æмæ адæймагон фак​тор​ты нымадæй), кæцы сарæн кодта товары репутаци;

в) кæцыйы кондад,  бакуыст æмæ цæттæкæнынад ацы географион зонæйы арæнты цæуы.

2. Географион нысан у ахæм нысаниуæг, кæцыйы ис географион бынаты (фæзуаты) ном кæнæ æндæр нысаниуæг, кæцы амоны уыцы географион бынатмæ æмæ дзы пайда кæ​нынц ахæм товары нысан кæнынæн:

а) кæцы равзæры ацы географион фæзуатæй;

б) кæцыйы хæрзхъæддзинад, репутаци кæнæ æндæр миниуджытæ, бындуронæй, уый географион равзæрдмæ гæсгæ у расайгæ;

в) кæцыйы рауагъды иу этап уæддæр æххæстгонд цæуы ацы географион фæзуаты арæнты.

3. Ацы статьяйы фыццаг æмæ 2-аг пунктты нысангонд географион бынат (фæзуат) гæн​æн ис æмæ уа бынат, регион кæнæ бæстæйы æнæхъæн территори.

4. Сакпатент дæтты банымад гуырдзиаг географион амонæджы статус уыцы гуыр​дзи​аг географион амонæгæн, кæцы дзуапп дæтты ацы закъоны 30-æм статьяйы 2-аг пункты «а» æмæ «б» дæлпунктты домæнтæн æмæ традиционæй пайдагонд цыд бæл​вырд бынаты. Ацы статус гæнæн ис æмæ лæвæрд æрцæуа ахæм нысаниуæгæн дæр, кæцы ацы закъоны 30-æм статьяйы 1-аг пункты нысангонд ивгъуыд рæстæджы фæстæ нал дзуапп дæтты ацы закъоны 6-æм статьяйы домæнтæн. Гуырдзиаг географион нысанæн нымад гуырдзиаг географион нысаны статус дæттыны фæтк бæрæггонд цæуы «Товары рауа​гъд​бынаты номы æмæ географион нысаны регистра​цийы тыххæй» инструкцийæ.
Статья 4. Рауагъдбынаты номы кæнæ географион нысаны хъахъхъæд 
1. Рауагъдбынаты номы кæнæ географион нысаны хъахъхъæд æххæст цæуы сакпатенты рдыгæй уый регистрацийы бындурыл, фæлæ нымадмæ ист гуырдзиаг географион ныса​ны хъахъхъæд та – сакпатенты рдыгæй уымæн æмбæлон статусы лæвæрдæй.

2. Гуырдзыстоны фæсарæйнаг бæстæйы рауагъдбынаты номы кæнæ географион ныса​ны хъахъхъæд æххæст цæуы сакпатенты рдыгæй уый регистрацийы кæнæ Гуырдзыстоны æхсæнадæмон бадзырды бындурыл.

3. Регистрацигонд кæнæ Гуырдзыстоны æхсæнадæмон бадзырды бындурыл хъахъхъæд​гонд рауагъдбынаты ном кæнæ географион нысан æмæ сакпатенты рдыгæй нымадмæ ист гуырдзиаг географион нысан хаст æрцæудзæн реестрмæ. Реестры бæрæггæнæнтæ сты æргом.

Сæр  II
Рауагъдбынаты номы кæнæ географион нысаны регистраци  
Статья 5. Курдиат рауагъдбынаты номы кæнæ географион нысаны регистрацийы тыххæй  
Куырдиат, кæцы бавдыст æрцæудзæн сакпатентмæ рауагъдбынаты ном кæнæ геогра​фион нысан регистрацийы тыххæй, хъуамæ конд уа:

а) рауагъдбынаты ном кæнæ географион нысан регистраци кæныны тыххæй куырдиат;

б) курдиатдæттæджы æмæ компетентон уагдоны кæнæ контролгæнæг органы (уæвыны цауы) ном æмæ мыггаг/нæмтты, идентификацион номыртæ æмæ юридикон адристæ; (кæд ис, уæд);

в) уыцы рауагъдбынаты номы кæнæ географион нысаны, кæцыйы регистраци дæр домд цæуы​. Кæд рауагъдбынаты ном кæнæ географион нысан гуырдзиаг æвзагыл нæу æххæст​гонд, уæд бавдыст хъуамæ æрцæуа уый транслитерацигонд формæ гуыр​дзиагау; 

г) уыцы товары категорийæн, кæцыйæн хъæуы рауагъдбынаты номы кæнæ геогра​фион нысаны регистраци;
д) курдиатдæттæджы рдыгæй лæвæрд документы, кæцы бæлвырд кæны минæварады, кæд курдиаты минæвар бавдисдзæн;

е) барлæвæрд гоймаджы къухфыст;

ж) ацы закъоны 6-æм статьяйы нысангонд товары спецификаци;

з) документ, кæцы бæлвырд кæны, цæмæй товары сæрмагонд хæрзхъæд, репутаци кæнæ миниуджытæ кæй сты æмбæлон географион фæзуаты æрдзон факторæй кæнæ/та адæй​магон факторæй расайгæ;

и) контролы пълан, кæцыйæ æххæст цæуы товары спецификацийæ æркастгонд тавары рауагъдбынаты уавæрты контроль;  
к) документ, кæцы бæлвырд кæны фæсарæйнаг бæстæйы рауагъдбынаты номы кæнæ географион нысаны товары равзæрды бæстæйы хъахъхъæды, кæд æмæ курдиатдæттæг у фæсарæйнаг;

л) документ, кæцы бæлвырд кæны рауагъдбынаты номы кæнæ географион нысанæн реги​с​трацийы аргъы бафидын;

м) иууон документ, кæцыйы ис:

м.а) товары спецификацийы сæйраг бæрæггæнæнтæ: товары ном æмæ нысаниуæг, фæ​лæ бахъуыды цауы та – афтæ-ма товары æфснайыны æмæ маркировкæйы Гуырдзыстоны закъондæттынадæй бæрæггонд фæткты æмæ æмбæлон географион фæзуаты бæлвырд нывæзт дæр;

м.б) ацы закъоны 3-аг статьяйы фыццаг кæнæ 2-аг пунктмæ гæсгæ товары хæрзхъæд​дзинады кæнæ миниуæгты æмæ географион æууæлы æмæ адæймагон факторы хсæн уæвæг бастдзинады нывæзт, фæлæ бахъуыды цауы – афтæ-ма товары нывæзты кæнæ сæ рауадзыны методы бæлвырд элементтæ, кæцытæ бæлвырд кæнынц уыцы бастдзинад.

Статья 6. Товары спецификаци 
Товарты спецификацийы хъуамæ уа иуылкъаддæр ахæм бæрæггæнæнтæ:

а) æмбæстагон зылды хайадисæг/базарыл æвæрд товары рауагъдбынаты номы кæнæ гео​г​ра​фион нысаны гуырдзиаг æвзагыл æмæ уыцы æвзагыл/æвзæгтыл, кæцы/кæцытæ    уы​цы товары нывæзтæн æмбæлон географион фæзуаты пайда кодтой кæнæ пайда кæнынц. 

б) товары нывæзт (хомысады (уæвыны цауы) нымадæй), афтæ-ма товары физикон, хи​ми​он, микробиологион æмæ органолептикон миниуджытæ дæр, кæцытæ бæрæг кæнынц уый сæрмагонд миниуджытæ кæнæ/та репутацийы аххосæгтæ;

в) товары рауагъды æмæ бакусыны методты, фæлæ бахъуыды цауы – афтæ-ма автен​тикон æмæ æнæивгæ бынæттон методты нывæзт дæр;
г) ацы статьяйы «е.a» дæлпункты кæнæ/та «е.б» дæлпункты нысангонд бастдзинадмæ гæсгæйæ, æмбæлон географион зонæйы арæнтæ, фæлæ бахъуыды цауы – афтæ-ма това​ры ацы закъоны 30-æм статьяйы 2-аг пункты домæнтимæ æмбæлонады бæлвырд​гæнæг информаци дæр;  
д) ацы закъоны 3-æм статьяйы фыццаг кæнæ 2-аг пункты нысангонд географион зонæйы товары равзæрды бæлвырдгæнæн;

е) деталон бæрæггæнæнтæ, кæцытæ бæлвырд кæнынц, цæмæй кæй уæвы иуæй-иу ахæм бастдзинад: 
е.а) товары хæрзхъæддзинад кæнæ миниуджытæ æмæ географион æууæлы æмæ адæй​магон факторы хсæн, ацы закъоны 3-аг статьяйы фыццаг пунктмæ гæсгæ;

е.б) товарыы хæрзхъæддзинад, репутацийы кæнæ æндæр миниуджыты æмæ географион равзæрды хсæн, ацы закъоны 3-аг статьяйы 2-аг пунктмæ гæсгæ;

ж) компетентон органы кæнæ контролон органы ном, идентификацион номыр æмæ юридикон адрис, кæцы бæрæг кæны товары рауагъдбынаты номы кæнæ географион нысаниуæг спецификацимæ гæсгæ;

з) товары маркировкæ кæныны сæрмагонд фæткы (уæвыны цауы);

и) информаци товары æфснайды тыххæй (уæвыны цауы) æмæ курдиатдæттæджы бæл​вырд​гæнæн товары хæрзхъæддзинады хъахъхъæды, уый рауагъды бæлвырдады кæнæ паддзахадон контролы ифтонгадæн ацы товары æмбæлон географион фæзуаты æфснай​ды хъæугæдзинады тыххæй.  
Статья 7. Ивддзинад товары спецификацийы  
1. Курдиатдæттæгæн кæнæ æндæр цымыдисгæнæг гоймагæн бар ис, сакпатентæн бавди​са курдиат товары спецификацийы ивддзинæдтæ бахæссыны тыххæй.

2. Кæд курдиат хауы товары спецификацийы егъау ивддзинæдтæм, уæд бавдыст цæуы ацы закъоны 5-æм статьямæ гæсгæ æмæ æххæст æрцæудзæн ацы закъоны 8-æм статьяйы нысангонд экспертизæйы уыцы статьяйы нысангонд æмгъуыдмæ.

3. Кæд курдиат хауы товары спецификацийы æнæбындур ивддзинæдтæм, уæд сакпатент уый бавдыстæй 1 мæйы æмгъуыдмæ райсдзæн уынаффæ товары спецификацийы ивд​дзи​нады бахæссыны тыххæй курдиаты ифтонг кæныны, хайгай сифтонг кæныны кæнæ уый сифтонг кæныныл нæйы зæгъыны тыххæй.

4. Товары  спецификацийы бахаст ивддзинад сæйрагæй нымад цæуы, кæд уый:

а) хауы товары сæйраг миниуджытæм;

б) ивы ацы закъоны 5-æм статьяйы дæлпункт «з»-ы бæрæггонд бастдзинады;

в) товары рауагъдбынаты номы кæнæ географион нысаны кæцыфæнды хайы ивдмæ хауы;

г) ивы æмбæлон географион зонæйы;

д) товары кæнæ хомысады æмбæстагон зылды хайадисты/базарыл æвæрдимæ баст арæн​вæрдтæ уæрæхдæр кæны.  
5. Цымыдисгæнæг гоймаг куы бадæтта курдиат товары спецификацимæ ивддзинæдтæ бахæссыны тыххæй, уæд уый тыххæй курдиатдæттæгæн хъуамæ фехъусын кæной ацы закъоны 8-æм статьяйы фыццаг пункты нысангонд курдиаты экспертизæйы фæуды фæстæ иуылæрæгмæ 5 боны æмгъуыдмæ. Курдиатгæнæг барджын у йæ хъуыды бавдиса товары спецификацийы æнæбындурон ивддзинæдты тыххæй сакпатентмæ уæлдæр банысан​гонд хъусынгæнинаг райсынæй 10 боны æмгъуыдмæ, фæлæ сæйраг ивддзи​нæдты тыххæй та – 1 мæйы æмгъуыдмæ.

6. Товары спецификацийы ивындзинæдты цауы, сакпатент ныммыхуыр кæндзæн æмбæ​лон информаци ацы закъоны 11-æм статьямæ гæсгæ.

Статья 8. Курдиаты экспертизæ   
1. Куырдиаты экспертизæ ауадзы сакпатент.

2. Сакпатент курдиаты бавдисынæй 2 мæйы æмгъуыдмæ сбæлвырд кæны куырдиаты ацы закъоны 5-æм статьяйы домæнтимæ æмбæлонады.   
3. Кæд курдиат нæ ифтонг кæны ацы закъоны 5-æм статьяйы домæнты, уæд курдиат​дæт​тæгæн фехъусын кæнынц цухдзинады тыххæй æмæ йæ аиуварс кæнынæн снысан кæ​нынц 1 мæйы æмгъуыд. Кæд ацы æмгъуыдмæ цухдзинад нæ аиуварс уыдзæн, уæд сакпатент райсдзæн уынаффæ, цæмæй 10 боны æмгъуыдмæ нæйы зæгъа куырдиаты равзарыныл.   
4. Кæд курдиат ифтонг кæны ацы закъоны 5-æм статьяйы домæнты, уæд сакпатент 3 мæйы æмгъуыдмæ сбæлвырд кæндзæн ацы закъоны 10-æм статьяйы нысангонд рауагъд​бынаты номы кæнæ географион нысаны регистраци кæныныл нæйы зæгъыны бындурты уæвынады, цæй фæстиуæгæн дæр райсдзæн уынаффæ курдиаты экспертизæйы адарддæр кæныны тыххæй кæнæ рауагъдбынаты номы кæнæ геграфион нысаны регистрацийыл нæйы зæгъыны тыххæй.   
5. Курдиаты оформит кæныны æмæ бавдисыны, уый эксперизæйы ауадзыны, рауагъд​бынаты номы кæнæ географион нысаны регистрацийы фæдыл уынаффæйыл хъаст ба​дæт​тын, равзæрсты æмгъуыды æруромын, адарддæр кæнын æмæ сног кæныны, то​ва​ры спецификацийы ивддзинæдтæ бахæссыны, курдиаты æрмæг ныммыхуыр кæны​ны, рауа​гъ​​д​бынаты ном кæнæ географион нысаны регистрацийы аивын æмæ мæнгыл баны​мады, афтæ-ма регистрациимæ баст æндæр фæткæвæрдтæ дæр бæрæггонд цæуы «Товары ра​уагъд​бынаты номы æмæ географион нысаны регистрацийы тыххæй» инструкцийæ.    
6. Кæд курдиат хауы фæсарæйнаг бæстæйы рауагъдбынаты номы кæнæ географион ны​сан​мæ, уæд сакпатент æрмæстдæр сбæлвырд кæндзæн, ацы закъоны 10-æм статьяйы нысангонд рауагъдбынаты номы кæнæ географион нысаны регистрацийыл нæйы зæгъы​ны бындурты уæвынады.
Статья 9. Рауагъдбынаты номы æмæ географион нысаны равзарæг национ къамис   
1. Сакпатенты сæрдары бардзырдмæ гæсгæ арæзт цæуы рауагъдбынаты номы кæнæ географион нысаны равзарæг национ къамис (дарддæр – къамис), кæцы равзардзæн рауагъдбынаты номы кæнæ географион нысаны регистрацийы, регистрацийыл нæйы зæгъыны, регистрацийы аивыны кæнæ регистрацийы аивыны тыххæй домæнтыл нæйы зæгъыны фарстаты.  
2. Къамисы сконды ис 5 уæнг, уыдонæй 1 у æмбæлон фадыгон министрады минæвар, 2 − сакпатенты минæвар, 1 − æмбæлон муниципалитеты административон органы – мэрийы минæвар, фæлæ 1 та – æрхонгæ фадыгон специалист. Къамисы сæрдар у сакпатенты сæрдар.

3. Къамис уыдзæн:

а) ацы закъоны 8-æм статьяйы 4-æм пунктмæ гæсгæ курдиаты экспертизæ адарддæр кæныны тыххæй сакпатенты уынаффæйы райстæй 15 боны æмгъуыдмæ;

б) рауагъдбынаты номы кæнæ географион нысаны регистрацийы аивыны фарсты фæ​дыл, уыцы цауы, кæд нал у ифтонггонд товары спецификацийы домæнтимæ товары æмбæлонад, уæд сакпатенты инициативæй кæнæ цымыдисгæнæг гоймаджы курдиаты бындурыл, ацы курдиаты райстæй 15 боны æмгъуыдмæ.

4. Къамис 6 мæйы æмгъуыдмæ сбæлвырд кæндзæн, товары спецификацийы ацы закъоны 6-æм статьяйы нысангонд домæнтимæ æмбæлонады.   
5. Къамис хъæлæсты фылдæрæй райсы уынаффæ рауагъдбынаты номы кæнæ геогра​фион нысаны регистрацийы, регистрацийыл нæйы зæгъыны, регистрацийы аивыны кæнæ регистрацийы аивыны тыххæй куырдиатыл нæйы зæгъыны тыххæй.

6. Къамисы архайдимæ баст æндæр фарстатæ (се ‘хсæн, фадыгон специалисты æрхо​ныны фарст æмæ уый гонорар) бæрæггонд цæуы къамисы уагæвæрдæй.  
Статья 10. Рауагъдбынаты номы æмæ географион нысаны регистрацийыл нæйы зæгъыны бындуртæ
Рауагъдбынаты номæй кæнæ географион нысанæй регистрацигонд нæ цæуы ном, кæцы:  
а) ацы закъоны 3-аг статьяйы домæнты нæ ифтонг кæны;

б) нымад у иумæйаг æмбарынадыл;

в) æхсæнадон фæткæн кæнæ моралы нымадгонд принциптæн ныхмæлæууæг у; 
г) зайæгойы хуызы (сæны сæнæфсиры хуызы нымадæй) кæнæ цæрæгойы хуызы номы ныхмæлæууæг у, кæцы гæнæн ис фæлхасгæнæгæн товары равзæрды тыххæй рæдыд информаци равдиса.

Статья 11. Рапарахат кæнын 
1. Ацы закъоны 9-æм статьяйы 5-æм пунктмæ гæсгæ, рауагъдбынаты номы кæнæ геог​рафион нысаны регистрацийы тыххæй уынаффæ рахæссыны фæстæ 1 мæйы æмгъуыд​мæ, сакпатент ныммыхуыр кæны товары спецификаци индустрион исады официалон бюллетены (дарддæр – Бюллетень), йæхи официалон веб-фарсыл æмæ 1 бынæттон газет​ты (уæвыны цауы).

2. Сакпатенты рдыгæй райст фæсарæйнаг бæстæйы рауагъдбынаты номы кæнæ геогра​фион нысанæн хъахъхъæнынады лæвæрды тыххæй уынаффæйы бындурыл, бюллетены мыхуыргонд цæуы товары рауагъдбынаты ном кæнæ географион нысан гуырдзиагау транслитерацигонд формæ, товары категори æмæ рауагъдбынаты номы кæнæ геогра​фион нысаны æхсæнадæмон регистрацион номыр (уæвыны цауы).

3. Ацы закъоны 30-æм статийы 2-аг пунктмæ гæсгæ райсгæ нысаниуæг гуырдзиаг геог​рафион нысанæй банымайыны тыххæй сакпатенты скъуыддзагыл бындурæвæрдæй, бюллетены публикацигонд æрцæудзæн нымад гуырдзиаг географион нысан, товары категори æмæ нысаны банымады номыр.

Статья 12. Рауагъдбынаты номы кæнæ географион нысаны архайды æмгъуыд   
1. Регистрацигонд рауагъдбынаты ном кæнæ географион нысан хъахъхъæд цæуы рау​агъ​д​​бынаты номы кæнæ географион нысаны регистрацийы тыххæй курдиат бадæт​тыны бонæй.

2. Гуырдзыстоны æхсæнадæмон бадзырды бындурыл хъахъхъæд рауагъдбынаты номы кæнæ географион нысаны архайды æмгъуыд бæрæггонд цæуы æмбæлон бадзырдæй.

3. Банымадгонд гуырдзиаг географион нысан хъахъхъæд цæуы уый рапарахат кæныны бонæй. Кæд æмæ нымад гуырдзиаг географион нысан, кæцыйы сакпатенти срегистраци кодта куыд рауагъдбынаты ном кæнæ географион нысан, ацы закъоны 30-æм статьяйы фыццаг пунктмæ гæсгæ реестры ивд æрцыд, уæд нымад гуырдзиаг географион нысаны регистрацийы тыххæй курдиаты бадæттыны бон нымад цæуы йæ хъахъхъæды датæйыл.

4. Регистрацигонд рауагъдбынаты ном кæнæ географион нысан кæнæ нымад гуырдзиаг географион нысан æнæмгъуыдæй хъахъхъæд у. Гуырдзыстоны æхсæнадæмон бадзырд​мæ гæсгæ хъахъхъæд рауагъдбынаты номы кæнæ географион нысаны хъахъхъæд фæуы​дзæн ацы статьяйы 2-аг пункты нысангонд æмгъуыд куы фæуа, кæнæ та товары рав​зæрды бæстæйы рауагъдбынаты номы кæнæ географион нысаны регистрацийы аивы​ны фæстæ. 
Статья 13. Уынаффæйы бахъаст кæныны фæтктæ  
1. Курдиатдæттæг барджын у бахъаст кæна ацы закъоны 8-æм статьяйы 3-аг пунктмæ гæсгæ райсгæ курдиатмæ æркæсыныл не сразы уæвыны уынаффæйыл, кæнæ ацы закъо​ны 8-æм статьяйы 4-æм пунктмæ гæсгæ райсгæ рауагъдбынаты номы кæнæ географион нысаны регистрацийыл нæ разы кæныны тыххæй уынаффæйыл 1 мæйы æмгъуыдмæ кæнæ сакпатенты апелляцион палатæмæ 3 мæйы æмгъуыдмæ бахъаст кæна.

2. Ацы закъоны 9-æм статьяйы 5-æм пунктмæ гæсгæ цы уынаффæ рахастой, ууыл ба​хъаст кæнын хъæуы тæрхондонмæ 1 мæйы æмгъуыдмæ.

3. Ацы закъоны 11-æм статьяйы 2-аг æмæ 3-аг пункттæм гæсгæ, рауагъдбынаты номы кæнæ географион нысаны регистрацийы фæдыл, сакпатенты рдыгæй публикацигонд уынаффæ 1 мæйы æмгъуыдмæ тæрхондоны кæнæ 3 мæйы æмгъуыдмæ сакпатенты апел​ляцион палатæйы бахъастгонд цæуы.

4. Кæцыфæнды цымыдисгæнæг гоймагæн бар ис, курдиат бадæттын тæрхондонмæ ацы статьяйы 2-аг пунктмæ гæсгæ, фæлæ тæрхондонмæ кæнæ сакпатенты аппеляцион пала​тæмæ та ацы статьяйы 3-аг пунктмæ гæсгæ, кæд æмæ рауагъдбынаты ном кæнæ географион нысан:

а) нæ ифтонг кæны ацы акъоны 3-аг æмæ 6-æм статьяты домæнты;

б) бакъуылымпы кæндзæн идентон кæнæ хайгай идентон номы кæнæ товарон нысаны уæвынады кæнæ уыцы товары уæвынады, кæцы закъононæй уыд хайадисæг æмбæстагон зылды/æвæрд базарыл рауагъдбынаты номы кæнæ географион нысаны регистрацийы тыххæй уынаффæйы рапарахат кæнынмæ иуылæрæгмæ 5 азы; 

в) товарон нысаны репутацийы, нымады æмæ пайда кæныны дæргъвæтиндзинадмæ гæс​гæйæ, фæлхасгæнæгæн æмбæлон товары равзæрды тыххæй æвзæрын кæны мæнг тæлмæны;  
г) нымад у иумæйаг æмбарынадыл;

д) ныхмæлæууæг у зайæгойы мыггаджы (сæны сæнæфсиры мыггаджы нымадæй) кæнæ цæрæгойты мыггаджы нысаниуæгæн, кæцы гæнæн ис æмæ фæлхасгæнæджы рæдийын кæна товарты равзæрды тыххæй;

е) æххæстæй кæнæ хайгай у реестрмæ хаст номы омоним æмæ фаг нæ хицæн кæны уыцы номы бынæттон æмæ традицион пайда кæнынæй, кæцыйæ фæлхасгæ​нæджы рæ​ди​йын кæны. Омонимон ном, кæцы фæлхасгæнæджы рæдийын кæны товары равзæр​ды тыххæй, регистрацигонд нæ цæудзæн афтæ-ма уыцы цауы, кæд уый территорийы, регио​ны кæнæ товары равзæрды фактивон бынаты ном у;

ж) æхсæнадон фæткæн кæнæ моралы нымад принциптæн ныхмæлæууæг у.

5. Ацы статьяйы нысангонд бахъаст кæныны æмгъуыдтæ сæххæст кæнынæн нымад цæ​уы уымæн æмбæлгæ уынаффæйы официалонæй фехъусын кæныны бонæй, фæлæ кæцы​фæнды æндæр цымыдисгæнæг гоймагæн та – курдиаты æрмæгты бюллетены рапа​ра​хат кæныны бонæй.

6. Гуырдзыстоны æхсæнадæмон бадзырды бындурыл хъахъхъæд рауагъдбынаты номы кæнæ географион нысаны регистрацийыл нæйы зæгъыны тыххæй уынаффæ бахъаст цæуы æмбæлон бадзырдæй снысангонд процедурæмæ гæсгæ.

Статья 14. Аргъ  
Гуырдзыстоны закъондæттынадæй сфидаргонд фиддон фыст цæуы курдиат басгæрстæн, реестрмæ ивæндзинæдтæ бахæссынæн, курдиаты æрмæгты ныммыхуыр кæнынæн, реест​рæй сфысты раттынæн, афтæ-ма рауагъдбынаты номы кæнæ географион нысан​æвæрды регистрациимæ баст æндæр архайдæн.

Статья 15. Рауагъдбынаты номы кæнæ географион нысаны фæсарæйнаг бæстæйы регистраци æмæ хъахъхъæд  
1. Рауагъдбынаты номы кæнæ географион нысан фæсарæйнаг бæстæйы регистрацийæн гæнæн ис бавдыст æрцæуа комкоммæ кæнæ Гуырдзыстоны æхсæнадæмон бадзырды бын​дурыл, æрмæстдæр уый Гуырдзыстоны регистрацийы фæстæ.

2. Сакпатент барджын у сæххæст кæна æнæмæнгхъæуæг мадзæлттæ фæсарæйнаг бæстæ​йы регистрацигонд рауагъдбынаты номы кæнæ географион нысаны кæнæ/та нымад гуырдзиаг географион нысаны фæсарæйнаг бæстæйы регистрацийы æмæ хъахъхъæныны тыххæй. 
Сæр III
Рауагъдбынаты номы кæнæ географион нысаны хъахъхъæды фæлгæттæ 
Статья 16. Рауагъдбынаты номы кæнæ географион нысаны хъахъхъæды фæлгæттæ
1. Рауагъдбынаты номы кæнæ географион нысаны хъахъхъæныны фæлгæттæм гæсгæ, тобæгонд у:

а) кæцыфæнды комкоммæ кæнæ æнæкомкоммæ коммерцион пайда кæнын рауагъд​бынаты номы кæнæ географион нысаны иуæй-иу ахæм цауы:  
а.а) рауагъдбынаты номы кæнæ географион нысанæй хъахъхъæд товар æмæ регистраци кæмæ нæ хауы, уыцы товар æмхуызон куы уой;

а.б) регистрацигонд кæнæ хъахъхъæд рауагъдбынаты номы кæнæ географион нысаны репутацийы пайдайы цауы, кæд æмæ æмбæлон товарæй пайда кæнынц куыд ингредиент;

б) рауагъдбынаты номы кæнæ географион нысаны кæцыфæнды рæдыд пайда кæныны, имитацийы кæнæ фæзмыны цауы, кæд æмæ æмбæлон товары равзæрды бынат нысан​гонд у кæнæ хъахъхъæд рауагъдбынаты ном æвдыст цæуы тæлмацæй, транслитера​ци​йæ, транскрипцийæ кæнæ ахæм дзырдтимæ иумæ: «стиль», «тип», «метод», «рауагъд афтæ», «имитаци», «аромат» æмæ æндæр, афтæ-ма уæд, кæд нысан​гонд товар ингреди​енты хуызæй пайдагонд цæуы;  
в) кæд кæцыфæнды æндæр мæнг кæнæ ахæм нысан, кæцы фæлхасгæнæгæн товары рав​зæр​ды, рауагъды бынаты, номы кæнæ сæрмагонд хæрзхъæды тыххæй рæдыд тæлмæны аразы, уæд алæвæрд у æмбæстагон зылдмæ хайадисæг/базарыл æвæрд товары мидæгæй кæнæ æдде æфснайдыл, рекламон æрмæгыл кæнæ товаримæ баст документацийыл, афтæ-​ма товары уыйхуызæн æфснайды (къоппы æвæрды) цауы, кæцы гæнæн ис фæл​хасгæнæгæн товары равзæрды тыххæй рæдыд тæлмæны скæна;   
г) кæцыфæнды æндæр архайды æххæсткæныны цауы, кæцы гæнæн ис æмæ фæлхасгæ​нæджы рæдийын кæна товары равзæрды тыххæй.

2. Хъахъхъæд рауагъдбынаты номы кæнæ географион нысаны нæй гæнæн раивæн иу​мæ​йаг æмбарынадæй.

3. Кæд хъахъхъæд рауагъдбынаты ном кæнæ географион нысанæн ис ахæм товары ном, кæцы нымад у иумæйаг терминыл, уæд ацы статьяйы фыццаг пункты «а» æмæ «б» дæлпункттæй нысангонд тобæтæ нæ хауынц ацы иумæйаг терминæй пайда кæнынмæ.

4. Ацы статьяйы уагæвæрдтæ физикон гоймагæн нæ арæн кæны бары, товары æмбæс​тагон зылдмæ бахæсгæйæ/базарыл сæ æвæргæйæ спайда кæна хисæрмагонд кæнæ уыцы гоймаджы ном, кæцыйы бындар у, уыцы цауты йеддæмæ, ахæм номы пайда кæнын фæл​хасгæнæгæн мæнг тæлмæнтæ куы æвзæрын кæны, уæд.

5. Ацы статьяйы уагæвæрдтæ нæ арæн кæнынц искæй бар зайæгойы кæнæ цæрæгойы хуызы номæй пайда кæнынæн, товары æмбæстагон зылдмæ бахæсгæйæ/базарыл сæ æвæргæйæ, ахæм цауты йеддæмæ, кæд æмæ ахæм номæй пайда кæнын фæлхасгæнæджы рæдийын кæны.

Статья 17. Рауагъдбынаты номы кæнæ географион нысаны регистрацийы аивд æмæ мæнгыл банымад  
1. Рауагъдбынаты номы кæнæ географион нысаны регистраци ивд цæуы ацы закъоны 9-æм статьяйы 3-аг пункты «б» дæлпунктмæ гæсгæ.

2. Тæрхондон цымыдисгæнæг гоймаджы куырдиаты цауы рауагъдбынаты номы кæнæ географион нысаны регистрацийы мæнгыл нымайы, кæд æмæ ацы закъоны 9-æм стать​яйы 4-æм пункты кæнæ 10-æм статьяйы домæнтæ хæлд æрцыдысты рауагъд​бынаты номы кæнæ географион нысаны регистрацийы рæстæджы.

3. Рауагъдбынаты номы кæнæ географион нысаны регистрацийы аивыны кæнæ мæнгыл банымады тыххæй информаци хаст цæуы реестры æмæ бюллетены мыхуыргонд цæуы.  
Статья 18. Рауагъдбынаты номы кæнæ географион нысаны æмæ товарон нысаны хсæн ахастдзинад  
1. Регистрацигонд рауагъдбынаты номы кæнæ географион нысаны уæвыны цауы товарон нысаны курдиаты, кæцы бавдыст æрцыд нысангонд рауагъдбынаты номы кæнæ геогра​фион нысаны регистрацийы тыххæй курдиаты бавдысты фæстæ, нæйы загъд цæуы регистрацийыл, кæд æмæ регистрацигонд рауагъдбынаты номæй кæнæ географи​он ныса​нæй хъахъхъæд товар æмæ уыцы товар, кæцымæ хауы товарон нысан, æмхуызон типы товар у æмæ уыцы товарон нысаны пайдакæнынæй гæнæн ис хæлд цæуа ацы закъоны 16-æм статьяйы фыццаг пункты домæнтæ.

2. Ацы закъоны 16-æм статьяйы фыццаг пункты домæны æнæмбæлонадмæ нæгæсгæйæ, уагъд цæуы ахæм товарон нысаны пайдакæнын кæнæ/та уый регистрацийы архайды æмгъуыды адарддæр кæнын, кæцыйы регистрацийы фæдыл курдиат бавдыст æрцыд кæнæ регистрацигонд æрцыд нымысджын фæндонæй, рауагъдбынаты номы кæнæ геог​рафион нысаны регистрацийы тыххæй курдиат бадæттыны размæ.

3. Кæд рауагъдбынаты номы кæнæ географион нысаны регистрацийы тыххæй курди​аты бавдисгæйæ сакпатентмæ ныридæгæн хаст ис товарон нысаны регистрацийы тыххæй кур​диат, кæцы конд у рауагъдбынаты ном кæнæ географион нысанæй кæнæ конд у уымæй, æмæ нысангонд рауагъдбынаты номы кæнæ географион нысаны хъахъ​хъæны​ны фæстиуæгæн уыдзæн ацы закъоны 16-æм статьяйы фыццаг пункты нысангонд иуæй-иу уавæр, товарон нысаны регистрацийы тыххæй курдиатыл архайды процесс æрлæууы, цалынмæ рауагъдбынаты номы кæнæ географион нысаны регистра​цийы фæдыл уынаф​фæ йæ тыхы нæ бацæуа, уæдмæ.

Сæр IV
Паддзахадон контроль  
Статья 19. Паддзахадон контроль 
1. Регистриргонд рауагъдбынаты номы кæнæ географион нысаны (фæсарæйнаг бæстæ​йы регистриргонд рауагъдбынаты номы кæнæ географион нысаны йеддæмæ) товары специ​фи​кацимæ æмбæлонады бæлвырд кæны æмæ сертификаты дæтты компетентон орган/​контролгæнæг орган.   
2. Компетентон орган товарæн, кæцытæ хъахъхъæд цæуынц регистрацигонд равзæрды ны​саниуæгæй кæнæ географион нысанæй хæлцады цауы (сæнæфсирæй арæзты карз нозты, спиртæй конд нозты, хъæууонхæдзарадон равзæрды этилон спирты æмæ хъæу​уон-хæдзарадон равзæрды дистилаты йеддæмæ) у æхсæнадон барады юридикон гоймаг – хæлцады национ агентад, фæлæ хъæууонхæдзарадон равзæрды карз нозт, сæнæфсиры равзæрды æмæ этилон спирты цауы хъæууон-хæдзарадон равзæрды дистилаты та – æх​сæн​адон барады юридикон гоймаг – сæны национ агентад.

3. Æнæхъæууон-хæдзарадон товарты тыххæй компетентон органы сбæлвырд кæндзæн Гуырдзыстоны хицауад.

4. Рауагъдбынаты номы кæнæ географион нысаны товары спецификацимæ æмхуызон​дзинад сбæрæг кæныны функцийы компетентон орган адæтдзæн иу кæнæ цалдæр конт​ролгæнæг органæн (уæвыны цауы) «Контролгæнæг органты авторизацийы æмæ цæст​дарды тыххæй» инструкцимæ гæсгæ.   
5. Компетентон орган йæ архайд æххæст кæны объективондзинаыд æмæ æнæхион​дзи​на​ды принциптыл бындурæвæрдæй, йæ функцитæ æххæст кæнынæн квалификацион пер​соналæй æмæ æндæр æнæмæнгхъæуæг ресурстæй пайда кæнгæйæ.

6. Компетентон орган контролгæнæг органæн дæтты паддзахадон контролы ауадзыны бар​​тæ, кæцытæ баст сты товары рауагъдбынаты номы кæнæ географион нысанимæ æм​бæл​ондзинад сбæрæг кæнынимæ ацы закъоны 22-æм статьяйы нысангонд паддзахадон контролон пъланы бындурыл, æрмæст уыцы цауы, кæд:

а) ис контролгæнæг орган цы хæстæ хъуамæ æххæст кæна, уыдоны бæлвырд нывæзт æмæ паддзахадон контроль цавæр уавæрты хъуамæ æххæстгонд цæуа, уыдоны ном​хыгъд;

б) контролгæнæг органæн ис æмбæлон инфраструктурæ æмæ кусæнгæрзтæ, ис дзы хъæ​у​гæ нымæц квалификациджын æмæ фæлтæрдджын кадртæ, йæ архайд æххæст кæны объективондзинад æмæ æнæхиондзинады принциптыл бындуриуæггæнгæйæ. Уымæй уæл​дай ма, контролгæнæг органæн йæ архайд æххæст кæныны рæстæджы хъуамæ ма уа интересты конфликт.

7. Хæлцадон продуктты (сæнæфсиры равзæрдæй карз нозт, спиртæй арæзт нозт, хъæу​уон-хæдзарадон равзæрдæй этилон спирт æмæ хъæууон-хæдзарадон равзæрдæй дистила​ты нымадæй) контролы æххæст кæны æхсæнадон барады юридикон гоймаг – хæлцады национ агентад, æмбæлон анализы бындурыл, фæлæ æндæр товары контролы та – æх​хæст кæны Гуырдзыстоны закъондæттынадæй бæрæггонд компетентон орган.

8. Кæд компетентон уагдоны/контролгæнæг органы рдыгæй паддзахадон контролы æх​хæст кæныны рæстæджы рабæрæг уа чысыл æнæххæстдзинад товары спецификацимæ рауагъд​бынаты номы кæнæ географион нысанимæ, уæд компетентон уагдонæн/​контрол​гæнæг органæн бар ис снысан кæна æмбæлон æмгъуыд æнæххæстдзинад аиуварс кæны​н​æн. Кæд æнæмбæлондзинад ацы æмгъуыдмæ нæ аиуварс уа, уæд компетентон уагдон/​контролгæнæг орган райсдзæн уынаффæ, цæмæй æрурома сертификаты æххæстгæнæн​дзинад, цалынмæ æнæмбæлонад скуынæг уа, уæдмæ.
9. Кæд компетентон уагдоны/контролон органы æрдыгæй паддзахадон контролы æххæст кæныны рæстæджы рабæрæг уа нысаниуæгджын æнæмбæлондзинад товары специфи​каци​​мæ рауагъдбынаты номы кæнæ географион нысанимæ, уæд компетентон уагдон/​контролгæнæг орган райсдзæн уынаффæ сертификат æрурæды тыххæй.

10. Ацы статьяйы 8-æм æмæ 9-æм пунктты нысангонд рауагъдбынаты номы кæнæ геог​рафион нысаны товары спецификацийы æнæххæстдзинады æмвæзад бæрæггонд цæуы паддзахадон контролон пъланæй.

Статья 20. Паддзахадон контролимæ  баст домæнтæ  
1. Регистрацигонд рауагъдбынаты номы кæнæ географион нысанæй хъахъхъæд товары рауадзæг кæнæ/та куыстгæнæг, кæцыйы фæнды йæ товары рауагъдбынаты номæй кæнæ географион нысанæй товары спецификацимæ æмбæлондзинад сбæрæг кæнын, хъуамæ сараза æмбæлон уавæртæ компетентон органæн/контролон органæн æмæ сифтонг кæна алы хъæугæ документы, бынаты, агъуыст-бæстыхайы, ифтонггарзты æмæ кусæнгæрзты æнцонвадатдзинад.   
2. Паддзахадон контролы æххæст кæнгæйæ, компетентон уагдæттæ/контролон орган хъуамæ сбæлвырд кæной, регистрацигонд равзæрды нысаниуæгæй кæнæ географион нысанæй хъахъхъæд товары рауадзынæн йæ алы этап дæр, уый æнæхъæн æфтиаджы рæнхъ, товары æвæрыны уавæртæ, хомысадæн йæ равзæрды бынат æмæ æппæт уавæр​тæ, кæцытæ хъæуынц, цæмæй сбæрæг кæной, географион нысаниуæг кæнæ равзæрды нысаниуæг продукцийы спецификæимæ æмбæлон у æви нæ.

3. Компетентон орган/контролон орган æххæст кæны фæдæвзарæны нысæнтты пайда кæныны паддзахадон контролы.

Статья 21. Паддзахадон контролы æххæст кæныны арæхад  
1. Цæмæй сбæрæг уа товары фæдæвзарæн æмæ змæлдбынативд, афтæ-ма рауагъдбына​ты номы кæнæ географион нысаны товары спецификацимæ æмбæлонады, уый тыххæй компетентон уагдон/контролон орган хъуамæ æппынкъаддæр 2 азы иу хатт æххæст кæна товары рауадзæг æмæ куыстгæнæджы паддзахадон контролы, йæхæдæг цы товар сæв​зæрста уый бындурыл.

2. Регистрацигонд географион нысаниуæджы цауы, товар рауадзæг æрвылаз бæрæггонд цæуы кæронбæттæн товары æвзарæны бындурыл, фæлæ регистрацигонд рауагъдбынаты номы цауы та – товар рауадзæг кæнæ процессор, кæцы йæ ​​товары æвæры æмбæстагон зылды/æвæры сæ базары. Кæд иу оператор цалдæр аразæджы кæнæ куыстгæнæджы товар æмбæстагон зылдмæ бахаста/æвæры сæ базары, уæд æххæстгонд цæуы паддзаха​дон контроль.    

3. Товары фæдæвзарæн, бынативд æмæ спецификаци равзæрды нысаниуæгимæ кæнæ географион нысанимæ æнæмбæлонады рабæрæг кæныны цауы, товары аразæджы кæнæ процессоры контроль уагъд цæуы 2 азы дæргъы, иуылфылдæр афæдзы мидæг дыууæ хатты.

Статья 22. Паддзахадон контролы пълан   
1. Паддзахадон контролон пълан аразы компетентон уагдон/контролон орган ацы закъо​ны 6-æм статьяйы домæнтæм гæсгæ. Ассоциаци кæнæ курдиатдæттæг, кæцытæ баст сты товартимæ, кæцытæ хъахъхъæд цæуынц регистрацигонд равзæрды нысаниуæ​г​æй кæнæ географион нысанæй, хæсджын у бахъуыды цауы æмгуыстад кæнын компетен​тон уаг​дон​имæ/контролон органимæ. 

2. Рауагъдбынаты номы кæнæ географион нысаны регистрацийы фæстæ 6 мæйы æм​гъуы​д​мæ контролон орган паддзахадон контролон пълан хъуамæ бавдиса бæрнон орга​нæн сфидар кæнынмæ. Бæрнон орган хæсджын у 3 мæйы æмгъуыдмæ сфидар кæна нысангонд паддзахадон контролон пълан.

3. Контролгæнæг орган куы нæ уа, уæд паддзахадон контролон пълан сфидаргонд цæуы бæрнон органæй 6 мæйы æмгъуыдмæ рауагъдбынаты номы кæнæ географион нысаны регистрацийæ.

Статья 23. Контролгæнæг органы хыгъдлæвæрд  
1. Ацы закъоны 19-æм статьяйы 4-æм пункты нысангонд цауы контролгæнæг органы ар​хайды цæстдарды æххæст кæны компетентон уагдон «Контролгæнæг органты автори​зацийы æмæ цæстдарды тыххæй» инструкцимæ гæсгæ.

2. Контролгæнæг орган æрвылаз, къæлиндарон азы кæронмæ 3 мæйы æмгъуыдмæ, афтæ- ма компетентон уагдоны курдиаты бындурыл, алы регистрацигонд рауагъдбынаты номы кæнæ географион нысаны тыххæй бавдисдзæн хыгъдлæвæрд бæрнон органæн. Ацы хыгъдлæвæрды хъуамæ уа иуылкъаддæр:

а) уыцы гоймæгты номхыгъд, кæцыты паддзахадон контроль дæр æххæстгонд æрцыд, æмæ банысангонд контролы тыххæй информаци;

б) информаци товары нымæцы тыххæй, кæцытæ хъахъхъæд сты регистрацигонд рауа​гъд​бынаты номы кæнæ географион нысанæй, æмæ хаст сты æмбæстагон зылдмæ/​база​рады æвæрдмæ;

в) ацы закъоны 21-аг статьяйы нысангонд паддзахадон контролы æххæст кæныны рæс​тæджы цы æнæмбæлондзинæдтæ рабæрæг, уыдон аиуварс кæныны тыххæй цы мадзæлт​тæй спайда кодтой, уыдоны тыххæй информаци æмæ сæ нымæцы тыххæй;

г) информаци уыцы сертификатты нымæцы тыххæй, кæцытæ ивд æрцыдысты кæнæ кæцыты архайд дæр урæд у.
3. Ацы статьяйы 2-аг пункты нысангонд информаци хъуамæ лæвæрд æрцæуа сакпа​тент​æн, уый куырдиаты бындурыл иуылæрæгмæ 15 бонмæ.

4. Кæд контролгæнæг органы рдыгæй паддзахадон контролы æххæст кæныны рæстæ​джы рабæрæг уа нысаниуæгджын æнæмбæлондзинад регистрацигонд равзæрды номы кæнæ географион нысаны товары спецификацийы, уæд контролгæнæг орган хæсджын у уый тыххæй компетентон органæн фехъусын кæна.

5. Компетентон орган барджын у бæлвырдгонд уынаффæйы бындурыл ауадза контрол​гæнæг органы аудит.   
6. Контролгæнæг органы аудиты рæстæджы компетентон уагдон хъуамæ къухдариуæг кæна закъондзинады, объективондзинады, хæдбардзинады, æргомдзинады, æмбæлон​дзи​​на​ды æмæ æмбарады принциптæй.

7. Контролгæнæг органы аудиты рæстæджы компетентон уагдон хъуамæ сбæлвырд кæна контролгæнæг органы ист уынаффæйы æмбæлондзинады.

8. Компетентон уагдон барджын у контролгæнæг органæй æрдома цыфæнды документ​тæ æмæ информаци, кæцытæ хъæуынц аудиты ауадзынæн уый архайдмæ цæст дарынæн.

9. Контролгæнæг орган хæсджын у ацы статьяйы 8-æм пункты нысангонд документтæ æмæ информаци компетентон уагдонæн бадæтта æрдомынæй иуылæрæгмæ 10 кусгæ бонмæ.

10. Ацы статьяйы нысангонд аудит хъуамæ æххæстгонд æрцæуа йæ райдианы бонæй иуыл​æрæгмæ 1 мæйы дæргъы.  
11. Кæд аудиты ауагъды рæстæджы рабæрæг уа, контролгæнæг органæн йæ бон кæй нæу æххæст кæнын делегиргонд органы нысангонд хæстæ æмæ рæстæгыл нæ исы æмбæлон мадзæлттæ, уæд компетентон уагдон æвæстиатæй хъуамæ æрлæууын кæна контролгæ​нæг оргæнæн бар дæттыны хъуыддаг.

Статья 24. Фæстагон товары басгæрст  
1. Паддзахадон контролы æххæст кæнын, цæмæй сбæрæг кæна, хæлцадон кæнæ карз нозты регистрацигонд рауагъдбынаты номы кæнæ географион нысаниуæг кæрон​бæттæн товары спецификацимæ æмбæлон у æви нæ, йæхимæ исы продукты æрмæг райсын, цæмæй сбæрæг кæна уый органолептикон, физикон æмæ химион миниуæгтæ.

2. Æнæхæлцадон товары паддзахадон контролы реализацимæ хауы товары физикон æмæ æндæр сæйраг миниуджыты басгæрст.

3. Компетентон уагдон/контролгæнæг орган райсдзæн товарæй æрмæг, цæмæй сбæрæг кæна уый органолептикон, физикон æмæ химион миниуджытæ.
Статья 25. Рауагъдбынаты номы кæнæ географион нысаны товары спецификацимæ æмбæлонады сбæлвырд кæнын æмæ паддзахадон контролы хæрдзтæ
1. Рауагъдбынаты номы кæнæ географион нысаны товары спецификацимæ æмбæлон​ады сбæлвырд кæныны хардзы бафиды ассоциаци кæнæ æмбæлон товары уадзæг.  
2. Паддзахад барджын у æмхайадистæй бафида паддзахадон контролы хардз. Паддза​хадон контролы хардзы бафидыны фæтк бæрæггонд цæуы Гуырдзыстоны хицауады актæй.  
Статья 26. Ассоциацийы барлæвæрдтæ   
Ассоциаци барджын у:  
а) товары хæрзхъæддзинад, репутацийы æмæ автентурады ифтонг кæнынæн, ауадза æм​бæс​тагон зылдмæ хаст/базарады æвæрд товары номы пайда кæныны мониторинг æмæ бахъуыды цауы компетентон уагдонæн бадæтта æмбæлон информаци «Ассоциацийы архайды мониторингы тыххæй» инструкцимæ гæсгæйæ;   
б) райса æмбæлон мадзæлттæ, цæмæй ифтонг цæуа барадон хъахъхъæд регистраци​гонд равзæрды кæнæ географион бæрæггæнæнты æмæ семæ комкоммæ баст интел​лектуалон исбоны барты;

в) бацæттæ кæна информацион æрмæгтæ æмæ сæххæст кæна мадзæлттæ товарæн уæлæ​м​хас аргъы дæттæг товары миниуджыты тыххæй информацийы фæлхасгæнæгæн бадæт​тынæн;  
г) сæххæст кæна мадзæлттæ рауагъдбынаты номы кæнæ географион нысаны товары спе​ци​фикациимæ æмбæлонады ифтонгадæн;   
д) райса æмбæлон мадзæлттæ ацы закъоны нысангонд процедурæты эффективон æх​хæст кæныны тыххæй, уыцы нымæцы экономикон анализ сараза, æмбæлон информа​ци ратта æмæ регистрацигонд равзæрды нысаниуæгæй кæнæ географион нысанæй хъахъхъæд товартæ аразæгæн консультацитæ ауадза;

е) райса æмбæлон мадзæлттæ товары аргъ фæбæрзонддæр кæныны тыххæй æмæ ба​хъ​уы​ды цауы аиуварс кæна товары репутацийы халæг кæнæ уымæн рискъы хæссæг архайд;   
ж) æххæст кæна Гуырдзыстоны закъондæттынадæй нысангонд æндæр æххæстбартæ.

Сæр V
Официалон символ æмæ фыст, бæрндзинад  
Статья 27. Рауагъдбынаты номæй кæнæ географион нысанæй хъахъхъæд товарыл официалон символы æмæ фысты «Регистриргонд рауагъдбынаты ном» кæнæ «Регистриргонд географион нысан» спайдагæнæны фæтк  
1. Кæцыфæнды физикон кæнæ юридикон гоймагæн, кæцыйæн ис сертификат, бар ис спа​й​да кæна фыстæй «Регистриргонд рауагъдбынаты ном» кæнæ «Регистриргонд геог​ра​фион нысан».

2. Фыст «Регистриргонд рауагъдбынаты ном» кæнæ «Регистриргонд географион нысан» гæнæн ис спайда кæной товары базарадон номы кæнæ уыимæ иумæ, афтæ-ма тыхтоны кæнæ рекламæйы кæнæ домæнты, кæцыты ис товар, кæцытæ нысангонд сты регист​рацигонд рауагъдбынаты номæй кæнæ географион нысанæй, кæд:

а) товары нæй æндæр ингредиент, кæцы хайгай кæнæ æнæхъæнæй баивдзæн товар, кæцытæ нысангонд сты регистрацигонд кæнæ хъахъхъæд рауагъдбынаты номæй æмæ географион нысанæй;

б) спайдагонд ингредиентты бæрц фаг у уымæн, цæмæй товартæн сæйраг миниуджы​тæ ратта;

в) товары ингредиенты процент хъуамæ æвдыст цæуа регистрацигонд равзæрды ныса​ниуæгимæ кæнæ географион нысанимæ иумæ, продукты базарадон номы æввахс, сæйраг уындæй æмæ кæд уый гæнæн нæй, уæд ингредиентты номхыгъды, ацы ингредиенты фарсмæ.

3. Ацы статьяйы фыццаг пункты домæнтæ æххæст кæнгæйæ, æмбæлон официалон сим​вол æвæрд цæуы товарты этикеткæйы раззаг фарсыл (сæнæй дарддæр), кæцыйыл нысангонд цæуы регистрацигонд равзæрды нысаниуæг кæнæ географион нысан. Регист​рацигонд равзæрды нысаниуæг кæнæ товары географион нысан хъуамæ уа æвæрд уыцы иу уындæн. Товары этикеткæйыл ма гæнæн ис уа фыст «Регистриргонд рауагъд​бынаты ном» кæнæ «Регистриргонд географион нысан».

4. Ацы статьяйы фыццаг пункты домæнтæ æххæст кæнгæйæ, сæны этикеткæйы раззаг фарсыл æвæрд цæуы фыст «Регистриригонд рауагъдбынаты ном» кæнæ «Регистрир​гонд географион нысан» æвæрд цæуы регистрацигонд равзæрды нысаниуæг кæнæ геог​рафион нысанæй нысангонд. Сæны равзæрды регистрацигонд нысаниуæг кæнæ геог​рафион нысан хъуамæ æвæрд уа уыцы иу уындæн. Æмбæлон официалон символ ма гæнæн ис æвæрд æрцæуа сæны этикеткæйыл дæр.

5. Официалон символы урс-сау верси пайда кæнæн ис æрмæстдæр уæд, кæд æмæ æндæр хуызтæ нæй æмбæлон товары этикеткæйыл кæнæ тыхтоныл.

6. Официалон символ фидаргонд цæуы сакпатенты сæрдары бардзырдмæ гæсгæ.

Статья 28. Бæрндзинад рауагъдбынаты номы æмæ географион нысаны æнæзакъонон спайдакæнынæн   
1. Ацы закъоны домæнты ныхмæ рауагъдбынаты номæй кæнæ географион нысанæй пайда кæнын хæссы бæрндзинад Гуырдзыстоны закъондæттынадмæ гæсгæ.

2. Æнæзакъонæй пайда кæныны цауы рауагъдбынаты номæй кæнæ географион ныса​нæй, ассоциацийæн, компетентон уагдæттæн, контролон органæн кæнæ цымы​дисгæнæг гоймагæн ис бар æрдомын:

а) æнæзакъон архайды æруромын;

б) ацы закъоны домæнтæ хæлгæйæ рауагъдбынаты ном кæнæ географион нысанæй нысан​гонд товарты æмбæстагон зылдæй/базарæй сисын, афтæ-ма Гуырдзыстоны тер​ри​то​рийыл æмбæстагон зылдмæ/базармæ бахæссынæн кæнæ Гуырдзыстоны терри​то​рийыл цæуæг товары æрбахаст кæнæ æвæрд товары сисын;

в) скуынæг кæнын кæцыфæнды ныв, этикеткæ, мыхуыр, æмбæрзæн, тыхтон кæнæ рек​ламæйы æрмæг кæнæ нысан, кæцыйы ис равзæрды ном кæнæ географион нысан, кæнæ у йæ къопи кæнæ уый æнгæс, уыимæ кæцыфæнды ныв кæнæ æрмæг фесафын, кæцы ис интернеты æвæрд равзæрды ном кæнæ географион нысан;

г) клишеты, матрицæты, æндæр кусæнгæрзты, техникон ифтонгады æмæ хæцæн​гæрзты скуынæг кæнын, кæцытæ нысангонд сты рауагъдбынаты номы кæнæ географион нысаны рауадзынæн;

д) ацы закъоны домæнтæ халгæйæ, рауагъдбынаты номы æмæ географион нысанæй ныс​ангонд товары скуынæг кæнын. Товартæ, кæцытæ хъуамæ скуынæг уой, ныв, этикеткæ, мыхуыр æмæ тыхтон аиуварс кæныны фæстæ, кæцыты ис рауагъдбынаты ном æмæ географион нысан, гæнæн ис спайда кæной гуманитарон кæнæ хæрзаудæн нысанæн, æрмæстдæр æмбæлон гоймаджы разыдзинадæй æмæ уыцы уавæры, цæмæй уыцы товар адæймаджы цардæн кæнæ æнæниздзинадæн тас ма хæссой.

3. Ассоциаци кæнæ æндæр цымыдисгæнæг гоймаг барджын у, ацы статьяйы фыццаг пун​кты нысангонд архайдтыты йеддæмæ, æрдома иуæй-иу ахæм архайды æххæст кæнын:  
а) ракæнгæ зианы компенсаци (райст æфтиæгты нымадæй), кæд æмæ закъонхалæг зыдта кæнæ хъуамæ зыдтаид, рауагъдбынаты номы æмæ географион нысанимæ баст закъоны халыны тыххæй;

б) райсгæ æфтиæгты байсын;

в) иухаттон æхцайы компенсаци бафидын.

4. Иухаттон æхцайы компенсацийы бæрцы сбæрæг кæнгæйæ æркастгонд хъуамæ æрцæ​уа рауагъдбынаты номы æмæ географион нысаны сæрмагонд барты хæлдæй, фæткха​лæджы фæнд кæнæ/та æндæр уавæртæ, кæцытæ гæнæн ис æмæ ист æрцæуой компенсацийы бæрц сбæрæг кæнгæйæ.

Статья 29. Рауагъдбынаты номы апарахат кæнын Гуырдзыстоны æхсæнадæмон бадзырдмæ гæсгæйæ  
Курдиатдæттæг рауагъдбынаты номы æхсæнадæмон регистрацийы тыххæй курдиат  Гуырдзыстоны æхсæнадæмон бадзырдмæ гæсгæ, сакпатенты æххуысæй хъуамæ бавдиса интеллектуалон исбоны дунеон организацийы æхсæнадæмон бюромæ.   
Сæр VI
Ивгæ æмæ хатдзæгон уагæвæрдтæ 
Статья 30. Ивгæ уагæвæрдтæ 
1. Уыцы рауагъдбынаты номы æмæ географион нысаны ацы закъонимæ æмбæлонад, кæ​цы​йы регистрацийы тыххæй курдиат бавдыст æрцыд сакпатентмæ кæнæ кæцы регис​трацигонд у сакпатенты рдыгæй  ацы закъоны архайынадмæ, ифтонггонд хъуамæ æрцæ​уа 2031 азы 1-аг январмæ. Кæд нысангонд датæмæ рауагъдбынаты номы æмæ геогра​фион нысаны регистрацийы ацы закъонимæ æмбæлонад ифтонггонд нæ уыдзæнис, ацы рауагъдбынаты ном æмæ географион нысан реестрмæ хаст цæуы, куыд нымад гуырдзиаг географион нысан, кæд æмæ уый ифтонг кæны ацы статьяйы 2-аг пункты «а» æмæ «б» дæлпункты домæнтæ. Ацы пунктæй æркастгонд курдиаты  ацы закъонимæ æмбæлонады ифтонгадæн хъæугæ ивынад аргъы бафидыны æдде хъуамæ æххæстгонд æрцæуа.  
2. Ацы закъоны йæ тыхы бацæуыны размæ сакпатенты регистрацигонд кæнæ сакпатен​тæн регистрацимæ лæвæрд бавдыст рауагъдбынаты ном, ацы закъоны 3-аг статьяйы фыццаг пункты домæнтæм æнæкæсгæйæ, уыцы цауы, кæд æмбæлон товары хомысад равзæргæ у ахæм географион фæзуаты, кæцы нысангонд товары  равзæрды географион фæзуатæй уæрæхдæр у кæнæ уымæй хицæнгонд у, æмæ гæнæн ис нымад æрцæуа рауагъдбынаты номæй, кæд хъахъхъæд у иуæй-иу ахæм уавæр: 
а) сфидаргонд у товары хомысады рауагъды географион фæзуаты арæнтæ;

б) арæзт цæуы сæрмагонд уавæртæ товарæн хомысад рауадзынæн;

в) рауагъдбынаты ном æмæ историон æмæ традицион æгъдауæй пайдагонд цыд æмбæ​лон географион фæзуаты арæнты æдде;   
г) ис контролы механизм, цæмæй æххæстгонд цæуой ацы пункты «а»-«в» дæлпунктты нысангонд уавæртæ.

3. Ацы статьяйы 2-аг пункты нысæнттæн товары хомысад нысан кæны удæгас цæрæгойы æхсыры æмæ дзидзайы.

4. Гуырдзыстоны президенты 2002 азы 28 февралы № 88 бардзырдæй сфидаргонд «То​ва​ры рауагъдбынаты номы æмæ географион нысаны тыххæй» Гуырдзыстоны закъо​ны райстимæ баст мадзæлтты тыххæй, рауагъдбынаты номы æмæ географион нысаны йеддæмæ, хъуамæ фыст æрцæуа лæвæрд статусы ацы закъон йæ тыхы бацæуыны фæстæ нымад гуырдзиаг географион нысан.

5. Ацы закъоны йæ тыхы бацæуынæй 1 азы æмгъуыдмæ:

а) сакпатент сараздзæн æмæ нысангонд фæткæй сфидар кæны:   
а.а) «Товары рауагъдбынады номы æмæ географион нысаны регистрацийы тыххæй» инструкци;

а.б) рауагъдбынаты номы æмæ географион нысаны æвдисæг национ къамисы уагæвæрд; 

а.в) рауагъдбынаты номы æмæ географион нысаны официалон символтæ;  
б) Гуырдзыстоны æрдзхъахъхъæнынады æмæ хъæууон хæдзарады министрад бакус​дзæн æмæ нысангонд фæткæй сфидар кæндзæн:   
б.а) инструкци «Контролгæнæг органты авторизацийы æмæ цæстдарды тыххæй»;

б.б) инструкци «Ассоциацийы архайды мониторингы тыххæй».
Статья 31. Тыхсæфт нормативон акт  
Тыхсæфтыл нымад æрцæуæд «Товары рауагъдбынаты номы æмæ географион нысаны тыххæй» Гуырдзыстоны 1999-æм азы 22 июны закъон (Гуырдзыстоны закъондæттæн Мацне, № 25(32), 1999 азы, ст. 126).

Статья 32. Закъоны архайынад 
1. Ацы закъон, ацы закъоны фыццаг−29-æм æмæ 31-аг статьяты йеддæмæ, архайын райдайæд мыхуыры рацыдæй уайтагъд    

2. Ацы закъоны фыццаг−29-æм æмæ 31-аг статьятæ архайын райдайæд 2024 азы 1-аг ноябрæй.

Гуырдзыстоны президент 

Зурабишвили Саломе

Тбилис,

21 сентябрь 2023 а. 

